
TAFLEN FFEITHIAU Y FRECH GOCH
	Beth yw’r frech goch? 

· Mae’r frech goch yn haint difrifol a achosir gan firws y frech goch. 

Pwy sy’n dal y frech goch? 
· Mae’r frech goch yn fwy cyffredin ymysg plant 1-4 oed sydd heb eu himiwneiddio.  Fodd bynnag, gall rhywun o unrhyw oed ddal y frech goch.   
Sut ydych chi’n dal y frech goch? 
· Gellir cael y frech goch trwy gyswllt gyda pherson heintus.  Gellir ei ddal trwy’r aer hefyd pan fydd person heintus yn tagu neu’n tisian.  
Beth yw’r frech goch? 
· Mae’r frech goch yn heintus iawn a gall wneud i bobl deimlo’n wael iawn am wythnos neu fwy.  Mae'n achosi twymyn, brech, trwyn yn rhedeg a llygaid dolurus.  Weithiau, gall achosi effeithiau mwy difrifol.  Mae pobl yn heintus ychydig ddyddiau cyn dechrau’r frech hyd at bum niwrnod ar ôl i’r frech ddechrau.  Mae’r frech yn cynnwys blotiau coch neu frown fflat sy’n parhau rhwng 4 a 7 diwrnod.  
Allwch chi atal y frech goch?
· Gall dau frechlyn MMR (brech goch-clwy’r pennau-rwbela) eich amddiffyn rhag dal y frech goch.  Rhoddir y brechlyn cyntaf fel arfer pan fydd y plentyn yn 12-15 mis a’r ail ddos pan fydd y plentyn yn 3½ oed.   Fodd  bynnag, gellir rhoi'r pigiad yn ddiogel yn unrhyw oed, er yr argymhellir fwyaf i unigolion hyd at 18 oed.  Cysylltwch â'r Meddyg Teulu i drefnu brechlyn MMR.   

